
GOUVÈNÈ CUOMO ANONSE ENSTALASYON PASRÈL FINAL AN ASYE ANVAN 
KONVÈSYON AN GICHÈ DWA PASAJ SAN LAJAN KACH SOU THRUWAY ETA 

NEW YORK LA ANVAN FEN 2020  
  

Enstalasyon pasrèl la te konplete a tan epi selon bidjè a - gade foto yo isit la  
  

Yo ankouraje chofè otomobil yo enskri nan E-ZPass, ki se fason ki pi pratik pou 
peye dwa pasaj sou Thruway la  

  
Pasrèl enstale nan lokal dwa pasaj nan 21 sou otowout prensipal la ak nan 34 

ranp ansanm ak sistèm tikè Thruway la nan premye faz pwojè a  
  

Enstalasyon ekipman pou peye dwa pasaj san lajan kach kontinye sou pasrèl yo  
  

Yo pwograme pou pwojè yo an sèvis nan fen 2020 an epi yo pral amelyore trafik 
Sikilasyon anpou 267 milyonè chofè otomobil yo ki itilize Thruway la chak ane  

  
Paj wèb ki dedye a pwojè a gen fonksyon kat jewografik entèraktif, kalandriye 

pwojè, galeri ak plis ankò  
  
Jodi a Gouvènè Andrew Cuomo te anonse ke yo te erije final 70 pasrèl an asye anvan 
konvèsyon Thruway la an sistèm peyaj san lajan kach nan fen 2020 an. Pasrèl ki sitiye 
nan I-90 nan sòti 42 (Geneva) se pasrèl final ki dwe enstale, ki ap make yon gwo etap 
enpòtan nan pwojè 355 milyon dola a. Enstalasyon pasrèl yo nan 21 an sou otowout 
prensipal la ak nan 34 la nan lokal gichè dwa pasaj ranp antre/sòti yo te konplete atan 
ak selon bidjè ae se yon pati nan premye faz pwojè a pou konvèti Thruway la an gichè 
dwa pasaj san lajan kach.  
  
"Pwojè sa a ap transfòme sistèm transpò New York la nan amelyore eksperyans pou 
kondwi yo, akselere sikilasyon trafik, ak amelyore kalite lè nan zòn ki ozalantou gichè 
dwa pasaj yo", Gouvènè Cuomo te deklare. "Avèk amelyorasyon tankou sa a, nou ap 
inogire yon nouvo epòk modèn pou vwayaje atravè eta sa a ki pral benefisye chofè 
otomobil yo pou dè deseni k'ap vini yo."  
  
Direktè Egzekitif Otorite Thruway lan Matthew J. Driscoll te deklare, "Otorite 
Thruway (Thruway Authority) la ap fè pwogrè enkwayab ak konvèsyon istorik an gichè 
san lajan kach sou sistèm tikè ki pral benefisye dè milyon chofè otomobil ki vwayaje sou 

Thruway la chak ane. Kòm pwojè a ap kontinye, nou ap pwograme pou sistèm lan an 
sèvis nan fen 2020 an, sa k'ap inogire yon nouvo epòk transpò sou Thruway la".  
  
Ekip yo ap enstale ekipman gichè dwa pasaj san lajan kach sou pasrèl yo kounye a, ki 
gen ladan detektè ak kamera modèn ki kapab li tag E-ZPass yo ak pran imaj plak yo. 
Pral gen plis pase 2,000 kamera modèn ke yo pral fikse nan pasrèl yo lè yo fini. 
Ekipman an pa an fonksyon kounye a pliske sistèm lan pral an sèvis toudenkou nan fen 
2020 an.  
  
Pasrèl yo ki enstale sou otowout prensipal la nan entèval 58 pye ak 150 pye longè pa 
23 pye wotè, ak peze ant 25,000 ak 104,000 liv. Pasrèl yo ki enstale sou ranp antre/sòti 
nan entèval 48 pye ak 94 pye longè pa 23 pye wotè, ak peze ant 33,000 ak 74,000 liv. 
Yo te fabrike pasrèl yo lè yo itilize apeprè 3.5 milyon liv asye ki 100 pousan fèt pa 
Ameriken ak dè santèn travayè New York dapre Lwa "New York Buy American" (New 
York Achte Ameriken) lan nan LMC Industrial Contractors Inc. nan Konte Livingston.  
  
Jan Gouvènè Cuomo te anonse pou premye fwa nan diskou Eta Leta 2018 li an, 
envestisman 355 milyon dola pral transfòme ak modènize sistèm Thruway la pou 
apeprè 267 milyon chofè otomobil ki vwayaje sou otowout la chak ane.  
  
Yo ankouraje chofè otomobil yo enskri nan E-ZPass, ki se fason ki pi pratik pou peye 
dwa pasaj sou Thruway la. Yo vann tag E-ZPass yo nan lye yo vann an detay atravè 
eta a epi chofè otomobil yo kapab enskri tou sou entènèt. Pou enfòmasyon anplis sou 

kijan gichè dwa pasaj san lajan kach la mache epi konsèy sou kijan pou peye bòdwo 
alè, ale sou sit wèb Otorite Thruway la nan thruway.ny.gov/cashless.  
  
Anplis de sa, Otorite a Thruway te lanse yon paj wèb ki dedye a pwojè ak devlopman li 
yo. Youn pami anpil fonksyon nan paj wèb la se Kat Jewografik Entèraktif. Chofè 
otomobil yo kapab wè ki koteyo enstale pasrèl yo sou sistèm lan ak pwogrè yo fè nan 
chak kote. Paj wèb la gen fonksyon seksyon FAQ (Kesyon Moun Poze Souvan), galri 
pwojè ak enfòmasyon trafik.  
  
Nan mwa jen 2019 la, Gouvènè Cuomo te anonse Konstriktè Gichè Dwa Pasaj san 
Lajan Kach yo, LLC (CTC) te jwenn kontra a pou enstale gichè dwa pasaj san lajan 
kach nan tout sistèm tikè Thruway la nan fen 2020. CTC se yon konsòsyòm antreprenè 
ki ap fè travay nan chak nan kat Divizyon Antretyen Thruway yo; New York, Albany, 
Syracuse, ak Buffalo. Yo epapiye yon mendèv ki gen plis pase 800 anplwaye nan 
koridò I-87 ak I-90 yo, ki kouvri 18 konte.  
  
Lè gichè dwa pasaj san lajan kach an fonksyon nan sistèm tikè Thruway la epi yo retire 
tout kabin pou peye yo, chofè yo pral kondui yon fason transparan anba pasrèl yo 
kidonk veyikil yo pa gen pou yo kanpe ankò pou peye dwa pasaj yo. Veyikil ki gen etikèt 
E-ZPass yo ap peye otomatikman epi y ap pran foto plak lisans veyikil ki pa gen etikèt 
E-ZPass yo epi yo pral voye yon bòdwo dwa pasaj bay pwopriyetè ki anrejistre a. Nan 
kad kondisyon pwojè Konsepsyon Konstriksyon an, pasaj a dwa pasaj san lajan kach la 
pral fèt similtaneman nan tout sistèm nan disi fen 2020 an.  

Apre konvèsyon an gichè dwa pasaj san lajan kach, y,ap retire gichè dwa pasaj ak 
baryè ki genyen kounye a pa faz. Pandan faz dekonstriksyon an, chofè yo pral kontinye 
pase nan baryè dwa pasaj ki te la deja yo ak yon vitès redui san yo pa kanpe jiskaske 
yo retire gichè yo epi rekonfigirasyon wout la fini. Yo pral egzije chofè yo pou yo pran 
prekosyon ozalantou baryè peyaj yo pandan lè sa a, paske l'ap yon zòn konstriksyon 
aktiv. Limit vitès k ap afiche a pandan moun ap pase nan liy dwa pasaj yo pral 32 
kilomèt pa èdtan.  

